
TALABALARNI MAKTABGACHA
TA'LIM TASHKILOTLARINI
MAQSADLI BOSHQARISHGA
TAYYORLASHNING NAZARIY
ASOSLARI

UDK: 373.2.091.3

Mahmudova Zulfiya Xomitovna
Namangan davlat pedagogika instituti katta o‘qgituvchisi

Annotatsiya: Ushbu maqolada oliy ta’lim tizimida talabalarda kasbiy yo‘nalganlikni shakllantirish masalalari, shuningdek,
ularni maktabgacha ta’lim tashkilotlarini magsadli boshqarishga tayyorlashning hozirgi holati va istigbollari yoritilgan.

kasbiy-pedagogik tayyorgarlik, magsadli boshqgaruyv, rahbarlik faoliyati, kasbiy yo‘nalganlik, innovatsion
boshgaruv, pedagogik jamoa, boshqarish funksiyalari, boshgarish usullari, boshqgaruv tuzilmasi, lavozimlarni belgilash,
kadrlarni tanlash.
Abstract: This article discusses the issues of developing students’ professional orientation in the higher education
system, as well as the current state and prospects of preparing students for the purposeful management of preschool
educational organizations.

professional-pedagogical training, targeted management, leadership activity, professional orientation, inno-
vative management, pedagogical team, management functions, management methods, management structure, designa-
tion of positions, personnel selection.
AHHOTaums: B gaHHON cTaTbe paccmaTpuBaloTCs BONpOChl hOpMMPOBaHUS NPOdECCMOHANIbHOW HAaNPaBNEHHOCTU CTY-
[OEHTOB B CUCTEME BbICLLErO 06pa3oBaHus, a Takke Tekyllee COCTOSIHUE U NMepCnekTVBbl NOATOTOBKV CTYAEHTOB K Lierne-
HanpaBfieHHOMY YNpaBreHNto AOLLIKONbHbIMY 06pasoBaTefibHbIMU OpraH3aLnsaMu.

npodeccroHanbHo-Nefarorniyeckasi NOAroToBKa, LiefieBoe ynpasneHue, nuaepckasi 4esTenbsHOCTb,
npodpeccroHanbHasi HanpaBleHHOCTb, WHHOBALMOHHOE YMpaBrieHVe, MefarorMyeckuii KOmmnekTuB, (yHKUUM ynpaB-
NEHUs, METOAbI YNPaBMEHUs, CTPYKTYpa YrpaBrieHns, HadHaYeHne OOKHOCTe, Moatop Kagpos.

O‘zbekiston Respublikasi mustaqillikka erishgach, mamlakatning ijtimoiy-igtisodiy rivojlanishi uchun
kadrlar tayyorlash tizimini takomillashtirish muhim vazifalardan biriga aylandi. Bu jarayonda oliy ta’lim tizimida
keng ko'lamli islohotlar amalga oshirildi. Shu munosabat bilan, yangi oliy ta’lim muassasalari hududlarda
tashkil etilib, zamonaviy ta’lim yo‘nalishlari va mutaxassisliklari ochildi. Ta’lim jarayonida innovatsion pedagogik
texnologiyalar va o‘qgitish uslublarini joriy etish, shuningdek, axborot-kommunikatsiya texnologiyalaridan sama-
rali foydalanish orgali o‘quv jarayonining samaradorligini oshirish magsadlariga erishildi.

2017-yildagi ko‘rsatkichlar asosida respublika hududlarida ijtimoiy-igtisodiy rivojlanishning zamonaviy
talablariga javob beradigan, yuqori malakali kadrlarni muayyan ixtisosliklar bo‘yicha mehnat bozori ehtiyoj-
lariga mos ravishda tayyorlash zarurligi aniglangan. Buning uchun oliy ta’lim mazmunini korxonalar va muas-
sasalardagi texnika, texnologiyalar hamda ishlab chiqarish munosabatlariga, shuningdek, istigbolli rivojlanish
dasturlariga muvofiq shakllantirish va kadrlarni egallagan kasb hamda mutaxassisliklari bo‘yicha ishga joylasht-
irishda bir gator muammolar va kamchiliklar mavjudligi gayd etildi. Xususan, Birlashgan Millatlar Tashkilotining
Ta'lim, fan va madaniyat masalalari bo‘yicha tashkiloti (UNESCO) va DGP Research & Consulting konsalting
tashkiloti bilan hamkorlikda 2017-yilning yanvar—iyun oylarida O‘zbekiston Respublikasining ta’lim tizimini
chuqur tahlil gilish bo‘yicha olib borilgan ishlar natijasida berilgan xulosalarda oliy ta’lim jarayonida nazariya
va amaliyot o‘rtasidagi bog'liglik yetarli darajada ta’minlanmaganligi, talabalarning malakaviy amaliyoti ishlab
chiqarish korxonalarida samarali o‘tmasligi natijasida bitiruvchilarning ko‘pchiligi tayyor mutaxassis sifatida
ishga kirishmasdan, o'z kasbi va mutaxassisligini qayta o‘rganishga majbur bo‘layotgani, ta’lim sifatini nazorat
gilish mexanizmi zamon talablari darajasida emasligi, ta’lim muassasalarida malakali pedagog va boshgaruv
kadrlarining yetishmasligi, shuningdek, xorijiy ta’lim muassasalari bilan samarali hamkorlik yo‘lga go‘yilmagan-
ligi kabi muammolar qayd etildi.

Yuqorida qayd etilgan kamchilik va muammolarni bartaraf etish maqgsadida malakali kadrlar tayyorlash
tizimini tubdan takomillashtirishga doir quyidagi vazifalar belgilandi:

+ ta'lim jarayonini xalqaro standartlarga moslashtirish va o‘quv faoliyatini bozor talablariga muvofiq tarzda
tashkil etish;

« oliy ta’lim dasturlarini o‘zgaruvchan mehnat bozorining talablariga yangicha yondashuv asosida, ish be-
ruvchilar bilan hamkorlikda ishlab chiqish; ishlab chiqgarish, ilm-fan va ta’lim o‘rtasidagi integratsiyani
ta’minlash;

*  bakalavriat bosqichidagi har bir talabaning 2-kursdan boshlab tegishli sohadagi muayyan tashkilot va kor-
xonalarda malakaviy amaliyotini rejalashtirish hamda amaliy mashg‘ulotlarni bevosita ishlab chiqgarishda
tashkil etish, shuningdek, bitiruvchilarni ishga joylashtirish uchun aniq chora-tadbirlar ishlab chigish.

Prezidentimiz Sh.M. Mirziyoyev malakali boshgaruv kadrlar tayyorlash masalasining dolzarbligi hagida
so‘z yuritib, Yangi O‘zbekiston taraqqiyoti uchun sadoqat bilan xizmat giladigan, bilimdon va gat’iyatli rahbarlar
zarurligini ta’kidlaydi. Shu bois, davlat xizmatiga yuqori intellektual salohiyatga, yangicha fikrlash qobiliyatiga,
mustaqil fikrlash, vatanparvarlik va zamonaviy bilim hamda ko‘nikmalarga ega bo‘lgan mutaxassislarni jalb
etish zarurati kadrlar siyosatining muhim yo‘nalishiga aylangan.

So‘nggi yillarda mamlakatning ijtimoiy-igtisodiy rivojlanishiga mos kadrlar tayyorlash tizimini yangilash,
xalgaro standartlarga javob beradigan oliy ma’lumotli mutaxassislar tayyorlash uchun zarur shart-sharoitlar
yaratish magsadida keng ko‘lamli islohotlar amalga oshiriimogda. O‘zbekiston Respublikasi Prezidentining
“O‘zbekiston Respublikasi oliy ta’lim tizimini 2030-yilgacha rivojlantirish konsepsiyasini tasdiglash to‘g‘risida’gi
farmonida oliy ta’lim sohasini isloh gilishning asosiy yo‘nalishlari belgilangan. Mazkur konsepsiya mustaqil
fikrlaydigan, zamonaviy bilim va yuksak ma’naviy-axloqiy fazilatlarga ega kadrlar tayyorlash jarayonini yangi
bosgichga olib chigish, oliy ta’limni modernizatsiya qilish va ilg‘or texnologiyalarni joriy etish orqali igtisodiyot
va ijtimoiy sohani rivojlantirishni magsad giladi. Farmonga muvofiq, oliy ta’lim muassasalarida o‘quv jara-
yonini kredit-modul tizimiga bosqgichma-bosqich o‘tkazish, ta’lim mazmunini yangilash va iqtisodiyot tarmoqla-
rining bargaror rivojlanishiga hissa qgo‘shuvchi yuqori malakali kadrlar tayyorlash tizimini shakllantirish vazi-
falari qo‘yilgan. Konsepsiyada oliy ta’lim tizimi oldida turgan bir gator muammolar — oliy ta’lim muassasalari va
kadrlar buyurtmachilari o‘rtasida samarali hamkorlik yo‘lga go‘yilmagani, ish beruvchilarning ta’lim mazmunini
shakllantirishdagi roli pastligi, talabalarda tanqidiy fikrlash va mustaqil axborot izlash ko‘nikmalari yetarli dara-
jada rivojlantiriimagani — alohida qayd etilgan.

Shuningdek, ishlab chigarish korxonalarida amaliy mashg‘ulotlarni samarali tashkil etish tizimi yetarli rivoj-
lanmagani, bitiruvchilar malaka darajasining mehnat bozoridagi talabga to‘liq javob bermasligi ham muhim
muammolar sirasiga kiradi. Bu esa mutaxassislarning kasbiy tayyorgarlik darajasini pasaytirib, ularning mehnat
faoliyatida raqgobatbardoshligini cheklaydi. Shu bois, oliy ta’lim muassasalari o‘quv rejalarini kredit-modul tizimiga
bosgichma-bosgich o‘tkazish, ta’lim sifatini oshirish va malakali mutaxassislar tayyorlash bo‘yicha mexanizmlar
ishlab chigilmoqda. O‘zbekistonda ta’lim tizimini yangilash, pedagogik kadrlar tayyorlash sifatini xalgaro stan-
dartlarga muvofiq rivojlantirish hamda oliy ta’limni kengaytirish maqgsadida izchil chora-tadbirlar amalga oshiril-
mogqda. Prezidentning “Pedagogik ta’lim sohasini rivojlantirish chora-tadbirlari to‘g‘risida’gi qarorida pedagogik
kadrlar tayyorlash sifatini oshirish, xorijiy ilg‘or tajribalarni joriy etish va infratuzilmani mustahkamlash zarurati
ko‘rsatib o'tilgan. Shu bilan birga, pedagogik ta’limni rivojlantirishning ustuvor yo‘nalishlari belgilab berilgan.
Bugungi kunda pedagogika ta’limi tizimida uzluksiz ta’limning muhim bo‘g‘ini — maktabgacha ta’lim sohasida
kadrlar tayyorlash, gayta tayyorlash va malakasini oshirish jarayoniga yangi yondashuvlar joriy etiimoqda.
Maktabgacha ta’lim tashkilotlari tarmog‘ining, jumladan davlat, nodavlat, davlat-xususiy sherikchilik asosidagi
va oilaviy MTTlarning rivojlanishi bu sohada boshqaruv kadrlarini tayyorlash uchun zamonaviy tizim yaratishni
tagozo etadi. Bu esa bakalavriat bosqichida professional yo‘naltiriigan, kompleks va tizimli yondashuv asosida
kadrlar tayyorlash jarayonini tashkil etishni talab qgiladi. Buning uchun bo‘lajak boshgaruvchi-menejerlarni
aniglash, ularning pedagogik, psixologik va professional tayyorgarliklarini “boshqaruvchi professiogrammasi”
asosida shakllantirish muhim ahamiyatga ega. Shu sababli bo‘lajak rahbarlarni yangi ijtimoiy sharoitlarda sama-
rali faoliyat yuritishga tayyorlash zarur. Aynigsa, nazariy bilimlar, professionallik va tashkilotchilik ko‘nikmalari
ishlab chiqarish faoliyatida muhim ahamiyat kasb etuvchi boshgaruv funktsiyalarini muvaffaqiyatli o‘zlashti-
rishda hal giluvchi omil hisoblanadi.

Maktabgacha ta’lim muassasalarida belgilangan magsad va vazifalarni samarali amalga oshirish uchun
ta’lim tashkilotlarini puxta boshqarish, tarbiyachilarning pedagogik faoliyatini to‘g‘ri tashkil etish hamda ularni
zarur pedagogik shart-sharoitlar bilan ta’minlash muhim ahamiyatga ega. Zamonaviy maktabgacha ta’lim tash-
kilotlarining muvaffaqgiyati, avvalo, rahbarning boshqaruv jarayonini rejalashtirish, to‘g‘ri garorlar qabul gilish va
ularni amalda samarali tatbiq etish ko‘nikmalariga bog'‘liqdir. Rahbarning magsadni aniq belgilashi, uni amalga
oshirish mexanizmini puxta ishlab chigishi, pedagogik jamoani yagona magsad sari yo‘naltirishi ta’lim sifatini
oshirishda asosiy omil sifatida namoyon bo‘ladi.

Maktabgacha ta’lim tashkilotlarini boshgarishga tayyorlash jarayoni uchun oliy ta’limda didaktikaning
ahamiyatli xususiyatlari quyidagilarda ifodalanadi:

“Subyekt” (talaba, bo‘lajak boshqaruvchi) va
“obyekt” (maktabgacha ta’lim tashkiloti)
tushunchalarining mazmuni va mohiyati

Oliy ta’lim bosgichida
bo‘lajak boshgaruvchilarni
tayyorlash tizimining

MTTni boshqgaruvchilarni |
bakalavriat bosgichini

ttugatg?unr?a qadar mazmuniy-tashkiliy
ayyoriash jarayoni shakllari va darajalarini
mazmuni

aniglash y

1-rasm: Talabalarni MTTlarni boshqgarishga tayyorlash jarayonining didaktik xususiyatlari

Talabalarni maktabgacha ta’lim tashkilotlarida maqsadli boshqgarishga tayyorlash bugungi kunda jamiyat-
dagi ijtimoiy, iqtisodiy va ma’naviy o‘zgarishlar sharoitida muhim masalaga aylangan. Ushbu jarayon ijtimoiy
ehtiyoj sifatida quyidagi asosiy jihatlar bilan izohlanadi:

1) maktabgacha ta’lim jamiyat, davlat va shaxsning rivojlanishida muhim rol o’ynaydi;

2) maktabgacha ta’lim muassasalarida boshqaruv samaradorligini oshirish, ta’lim sifatining kafolati sifatida
katta ahamiyatga ega.

3) MTTlarini istigbolli rivojlantirish rahbarlarning boshgaruv magsadlarini to‘g‘ri go‘ya olish qobiliyatlarini talab
etishi;
4) malakali kadrlar tayyorlash maktabgacha ta’limning barqaror rivojlanish kafolati ekanligi va h.k.

Hagigatdan ham, maktabgacha ta’lim bolaning shaxs sifatida shakllanishida asosiy bosgich hisoblanadi.
Shu bosgichda bolalarda dunyoqarash, ta’limga nisbatan ijobiy munosabat va tayanch ko‘nikmalar shakllanadi.
Uni samarali tashkil etish uchun professional rahbarlar talab etiladi.

Maktabgacha ta’lim muassasalarida ta’lim-tarbiya jarayonining samaradorligi to‘g‘ridan-to‘g‘ri boshqaruv
tizimining sifatiga bog‘liq. Pedagogik, psixologik va menejment sohalarida yetarli tajribaga ega rahbarlar
quyidagi muhim jarayonlarni amalga oshirishga qodir: strategiyalar tayyorlash, pedagogik kadrlarning faoliya-
tini muvofiglashtirish va innovatsion yondashuvlarni joriy etish. Har bir hududda bolalarni sifatli maktabgacha
ta’lim bilan gamrab olish davlat va jamiyat uchun muhim ijtimoiy vazifadir. Bunda MTT rahbarining bilimli va
tashabbuskor bo'lishi kam ta’minlangan va norasmiy aholi gatlamini ham gqamrab olish, inklyuziv ta’limni yo‘lga
go'yish hamda ota-onalar bilan hamkorlikni mustahkamlashga xizmat qiladi.

Ayni paytda faoliyat olib borayotgan mutaxassislar avlodi o‘rniga zamonaviy bilim va kompetensiyalarga
ega, magsadli tayyorlangan yosh rahbarlarni jalb qilish ta’lim tizimining kelajagini ta’minlaydi. Shu sababli,
hozirgi talabalarni magsadli tayyorlash ta’lim tizimida kadrlar uzluksizligini, tizimli va barqaror rahbarlikni hamda
innovatsiyalarga mos muhitni yaratishga yordam beradi. Boshqaruv psixologiyasi doirasida aytilishicha, jahon
tajribasida oliy ta’'limga ega bo‘lgan menejerlarni tayyorlash yangi tayyorlov shakllaridan biri sifatida gayd
etilgan. Ushbu jarayon shaxsning umumiy bilimlarini, igtisodiy, ijtimoiy-psixologik va boshgaruv ko‘nikmalarini

optimal darajada shakllantirish bilan birga, gizigishlar va ehtiyojlarning rivojlanishini ham ta’minlaydi. Natijada
menejment sohasidagi faoliyat samaradorligi oshadi.

Menejerlarni oliy ta’limgacha tayyorlash — yangi igtisodiy munosabatlar, mehnat bozori, shuningdek, o‘rta
va oliy maktablarning o‘zaro hamkorlik mexanizmi, yoshlarning ijodiy hamda yuqori darajadagi intellektual salo-
hiyatidan maksimal foydalanish demakdir. Bakalavriat bosgichida talabalarni boshqaruv faoliyatiga yo‘naltirish
kasbiy faoliyatga tayyorlov bosgichida erishiladigan birlamchi professional daraja, menejerlikning anglangan
tanlovi hisoblanadi. Maktabgacha ta’lim tashkilotini magsadli boshgarishga moslashish talabalarning mehnat
bozorida ragobatbardosh bo'lishi bilan birga, ta’lim tashkilotlarining istigbolli rivojlanishi uchun strategik qarorlar
gabul gilishga ham zamin yaratadi.

Zamonaviy raqobatbardosh maktabgacha ta’lim muassasasi rahbari uzluksiz ta’lim jarayonining muhim
tarkibiy gismini boshqgaradi va o'z faoliyatida ta’lim tashkilotiga berilgan ijtimoiy buyurtmalarni bajarish mas’u-
liyatini o'z zimmasiga oladi.

Hozirgi kunda maktabgacha ta’lim muassasalarini boshgarishda bir gator muammolar paydo bo‘Imoqgda:

» rahbarlar va pedagog xodimlarning kasbiy hamda ilmiy-metodik tayyorgarligi yetarli emasligi sababli
ularning maktabgacha ta’lim mazmuni va metodik ta’minoti bilan uzviy alogasi zaiflashmoqda;

*  boshgaruvda insonparvarlik va demokratik tamoyillar yetarli darajada e’tiborga olinmayapti;
e ayrim hollarda autoritar yondashuvlarga murojaat gilinmoqda;

e zamonaviy pedagogik, axborot va texnologiyalarni qo‘llash uchun zarur metodik bilim va ko‘nikmalar
yetishmayapti;

* maktabgacha ta’lim muassasalari faoliyatini samarali boshqgarish uchun zarur uslublardan foydalanishda
muammolar mavjud;

* rahbar kadrlarning kasbiy kompetensiyalari va g‘oyaviy-siyosiy yetuklik darajasi pastligi, ta’lim menejmenti
hamda ilg‘or xorijiy tajribalar haqgida bilim, ko‘nikma va malakalar yetarli emasligi kuzatiimoqda;

« aksariyat rahbarlar tashkiliy ishlar bilan ortigcha band bo‘lib, bu masalaning dolzarbligini saglab golmoqda.

“O‘zbekiston Respublikasi maktabgacha ta’lim tizimini 2030-yilgacha rivojlantirish Konsepsiyasi’da makta-
bgacha ta’lim tizimining joriy holati va rivojlanish muammolari batafsil tahlil gilingan. Ushbu hujjatda “maktab-
gacha ta’lim sohasida boshqgaruv kadrlarining yetishmasligi va ularning malakasining pastligi” muhim masala
sifatida ta’kidlangan. Konsepsiyada sifatli maktabgacha ta’limni ta’minlashning asosiy omillaridan biri bosh-
garuv kadrlarini tayyorlash darajasi va ularning professionalligi ekanligi gayd etilgan. Shu bilan birga, strategik
boshgaruv, moliyaviy va HR-menejment asoslarini joriy etish zarurligi ta’kidlangan.

Shuningdek, maktabgacha ta’lim tizimida boshqaruv kadrlarini tayyorlash va gayta tayyorlash tizimini
takomillashtirish ustuvor yo‘nalishlar sifatida belgilangan tadbirlar doirasida amalga oshirilishi kerakligi ko'r-
satilgan. Shu sababli, mamlakatimizda olib borilayotgan ijtimoiy-igtisodiy va ma’naviy-ma’rifiy o‘zgarishlar,
rivojlanayotgan bozor igtisodiyoti xususiyatlari, ilm-fan, texnika va texnologiyalardagi tez o‘zgarishlar hamda
axborotning globallashuv jarayonlari bo‘lajak mutaxassislar uchun maktabgacha ta’lim muassasalarini samarali
boshgarish kompetensiyalarini mukammal egallashni dolzarb masalaga aylantirmoqda.

Bizning fikrimizcha, talabalarni kredit-modul tizimi asosida maktabgacha ta’lim muassasalarini magsadli
boshqarishga tayyorlash jarayoni nazariy asoslarini quyidagi metodologik masalalarga tayangan holda ishlab
chiqish zarur:

*  bo'lajak boshqgaruvchilarni kasbiy yo‘naltirish va maktabgacha ta’lim muammolarini o‘rganishning nazariy
hamda metodologik asoslarini belgilash;

*  bozor munosabatlari sharoitida tadbirkorlikni rivojlantirish va kadrlar salohiyatini shakllantirish bo‘yicha
bo‘lajak menejerlar bilan kasbiy faoliyat boshlanmaguniga gadar ishlash amaliyotining miqdor va sifat
ko‘rsatkichlarini o‘rganish;

«  kredit-modul tizimida talabalarni maktabgacha ta’lim muassasalarini boshqgarishga tayyorlashning asosiy
metodik yo‘nalishlarini aniglash;

« talabalarni maktabgacha ta’lim muassasalarini boshgarishga tayyorlash tizimining asoslari, shartlari va
tashkiliy-pedagogik shakllarini belgilash;

* maktabgacha ta’lim muassasalarining boshqaruvchilarini tayyorlashning uzluksiz tizimidagi oliy ta’lim
samaradorligi va rolini aniglash;

*  kasbiy yo‘naltirishni ta’'minlash magsadida talabalarni maktabgacha ta’lim muassasalarini boshgarishga
tayyorlashga ko‘maklashuvchi amaliy tavsiyalarni ishlab chigish.

Oliy ta’lim muassasalarida maktabgacha ta’lim yo‘nalishi talabalarini maktabgacha ta’lim muassasalarini
boshqarishga tayyorlashda kredit-modul tizimi bir gator noyob imkoniyatlarni taqdim etadi. Ushbu tizimning
asosiy mohiyati nazariy bilimlardan amaliy ko‘nikmalarga bosqgichma-bosqich o‘tishni ta’minlashga garatilgan.
O‘quv jarayoni talabalar, ish beruvchilar, o‘gituvchilar va ma’muriyat o‘rtasida ochiq muloqot asosida, talabaga
yo‘naltiriigan yondashuv orqali tashkil etilishi lozim. Talabalar o‘quv faoliyatining barcha turlarida — ma’ruza,
amaliy mashg‘ulot, seminar, laboratoriya ishi, kurs loyihasi (ishni), amaliyot va mustagqil ish orgali — kutilgan nati-
jalarga erishish uchun zarur o‘quv yuklamasining bakalavriat bosgichida auditoriya soatlarining 40-50 foizini,
mustagqil ish soatlarining esa 50-60 foizini tashkil etishi kerak.

Bu tagsimot talablarni hisobga olgan holda boshgaruvchilarning faoliyatiga tayyorlash jarayonida o‘quv
jarayonidan samarali foydalanish uchun zarur shart-sharoitlar mavjudligini ko‘rsatadi. Kredit-modul tizimi tala-
balarga tanlov imkoniyatini yaratadi hamda ularning bilim olish jarayonida ketma-ketlikda xohlagan kompeten-
siyalarni egallashlariga sharoit tug‘diradi. Bu esa shaxsiy ta’lim trayektoriyasi asosida bo‘lajak mutaxassislarni
tayyorlashda tabaqgalashgan yondashuv uchun muhim shart-sharoitlarni ta’minlaydi. Jumladan, maktabgacha
ta’lim yo‘nalishi talabalari o‘quv rejasida belgilangan majburiy fanlarni o‘zlashtirish bilan birga, tanlov fanlari
orqali maktabgacha ta’lim tashkilotining muayyan yo‘nalishlari (tarbiyachi, metodist, MTT direktori) bo‘yicha
kasbiy kompetensiyalarni rivojlantirish imkoniyatiga ega bo‘ladilar.

